
Ang pag-aagwat ng lipunan (social distancing) ay isang

kawikaan na inilalapat sa ilang mga aksyon na isinasagawa ng mga
opisyal ng kalusugan upang ihinto o maantala ang paglaganap ng
isang lubos na nakahahawang karamdaman. Ang Opisyal ng
Kalusugan (Health Officer) ay may ligal na kapangyarihan upang
mag-utos ng mga hakbang para sa pag-aagwat ng lipunan. Sapagkat
ang mga hakbang na ito ay magkakaroon ng napakalaking epekto sa
ating komunidad, ang anumang mga pagkilos upang masimulan ang
mga hakbang sa pag-aagwat ng lipunan ay isasagawa nang kaakibat
ang iba pang mga lokal na ahensya tulad ng mga lungsod, kagawaran
ng pulisiya at paaralan, at maging ang mga katuwang na pang-estado
at pang-federal.

Ang Santa Clara County Health Officer at ang Kagawaran ng
Kalusugang Pampubliko ay nangangasiwa sa pagbibigay sa publiko
ng impormasyon ukol sa mga hakbang sa pag-aagwat ng lipunan.
Ang impormasyong ito ay makakatulong sa iyo na maintindihan
kung ano ang maaaring ipagawa sa iyo kung ipapatupad ng Health
Officer ang mga hakbang sa pag-aagwat ng lipunan.

Anu-ano ang mga hakbang sa pag-aagwat ng
lipunan?

Ang mga hakbang sa pag-aagwat ng lipunan ay ipinapatulad upang
limitahan kung kailan at saan maaring magtipun-tipon ang mga tao
upang mahinto o maantala ang pagkalat ng nakahahawang mga sakit.
Kabilang sa mga hakbang sa pag-aagwat ng lipunan ay ang pagpipigil
ng pagtitipon-tipon ng malalaking pangkat ng mga tao, pagsasara ng
mga gusarli, at pagkansela ng mga kaganapan.

Bakit kakailanganing gumamit ng mga hak
bang sa pag-aagwat ng lipunan?

Sa panahon ngayon, ang mga hakbang sa pag-aagwat ng lipunan ay
pinakamadalas na itinuturing bilang isang paraan upang maantala ang
paglaganap ng pandemyang influenza. Napag-aralan na ng mga
dalubhasa sa kalusugan ang mga nakaraang pandemya at natuklasan
nila na nang maganap ang pandemya ng 1957-1958, kumalat ang
sakit makalipas ang mga pagtitipon ng publiko tulad ng mga
kumperensya at piyesta. Noong pandemya ng 1957-58, ang mga
batang mag-aaral ang pinakamaraming nagkasakit sapagkat sila’y
magkakalapit nang husto sa mga silid-aralan. Naniniwala ang mga
dalubhasa sa kalusugan na ang pagpigil sa mga pangkat ng tao sa
kani-kanilang pagtitipon ay magiging mahalaga sa pagpapabagal ng
paglaganap ng pandemyang influenza.

Sapagkat ang isang pandemya ay hindi na mapipigilan sa sandaling
ito ay magsimula, sa sandaling matuklasang may pandemyang

influenza sa ating pook ay gagamit ng mga hakbang sa

pag-aagwat ng lipunan upang maantala ang pagkalat ng sakit.
Sapagkat hindi nalalaman ng mga dalubhasa sa kalusugan

kung gaano tayo mababalaan, ang pag-antala ng pagkalat ng
karamdaman ay magbibigay sa ating pamayanan ng ilang dagdag na
oras na kailangan nating upang mas makapaghanda.

Kabilang sa mga halimbawa ng hakbang sa pag-aagwat ng lipunan na
maisasagawa habang may isang pandemya ay ang:

* Pagsasara ng lahat ng mga pampubliko at pribadong paaralan at
pasilidad para sa K-12, pati na ang mga sentro sa pangangalaga
ng bata.

* Pagkansela ng lahat ng mga panloob at panlabas na kaganapan
na nakaka-akit ng maraming tao. Kabilang sa mga kaganapang
ito ay ang mga padaraos ng larong pampalakasan, konsiyerto,
parada at piyesta.

* Pagsasara ng mga sentro ng pamayanan, mall at sinehan, at
pati na ang pagpapahinto ng mga serbisyo sa lahat ng mga
lugar ng sambahan.

Kapag may pandemya, ang mga sistema ng mass transit ay maaari
ding isara nang pansamantala o gamitin lamang kapag kinakailangan
talagang maglakbay. Kabilang sa iba pang mga aksyong isasagawa ay
ang pag-antala ng pagdaraos ng mga klase sa mga pampubliko at
pribadong kolehiyo, pagpunta sa paaralang nakabatay sa web, at
pagkansela sa lahat ng mga malalaking pulungan at tipunan sa
kampus, pagbabago ng mga pagpapatakbo ng mga pribadong
aklatan at pagpipigil ng pagtitipon mga tao sa pamamagitan ng
pagpayag lamang sa mga tao na pumasok para kunin ang mga
librong ipinareserba o hiniling nang on-line o sa pamamagitan ng
telepono; at pagpapalit ng mga negosyo ng kani-kanilang mga gawi
sa kumpanya; pagtataguyod ng mga plano para sa mapag-angkop na
oras ng pagpasok, pagpapa-telecommute ng mga empleyado, at
pagkansela ng anumang malalaking pagpupulong o kumperensya.

Anu-anong mga iba pang aksyon para sa
kalusugang pampubliko ang makatulong na

mapigilan ang pagkalat ng karamdaman?
Kabilang sa iba pang mga aksyon na ginagamit upang malimitahan
ang pagkalat ng isang nakahahawang sakit ay ang pagbubukod at

kwarantina.

Ginagamit ang pagbubukod kapag ang isang tao ay maysakit at siya
ay may isang nakahahawang sakit. Ang taong may-sakit ay hinihiwa
lay mula sa mga taong walang sakit. Ang mga taong ibinubukod ay
maaaring alagaan sa mga ospital, iba pang mga pasilidad sa pangan-
galaga ng kalusugan, o sa kani-kanilang mga sariling tahanan.
Kadalasan ang pagbubukod ay boluntaryo, ngunit ang mga opisyal
ng kalusugan na pang-federal, estado at lokal ay may kapangyarihan
na puwersahing ibukod ang mga taong may-sakit para maprotele
tahan ang pangkalahatang kalusugan ng publiko.

Kapag ang isang tao ay inilagay sa kwarantina, sila ay hinihiwalay din
sa ibang tao. Bagaman ang tao ay wala pang sakit sa panahon na iyo,
siya ay naiharap sa isang nakahahawang sakit, maaari pa silang
makahawa, at pagktapos ay maaari nilang maikalat ang karamdaman
sa ibang tao. Kabilang sa iba pang mga hakbang sa kwarantina ang
paglilimita ng paglalakbay ng mga naiharap sa isang nakahahawang
karamdaman, at pagpipigil sa mga tao sa pagdalo o pagpunta sa isang
mismong lugar. Ang mga estado ay may kapangyarihan upang
ipatupad ang mga kwarantina sa loob ng kani-kanilang mga
nasasakupang lugar.

Ang parehong pagbubukod at kwarantina ay maaaring gamitin ng
mga opisyal ng kalusugan kapag may pandemya ng influenza upang
makatulong sa pag-antala ng pagkalat ng sakit.

Ano ang aking magagawa?

Laging mahalagang maiwasan na mapalapit sa mga taong may-sakit.
Inirerekumenda ng mga opsyal ng kalusugan na kung ikaw ay
magkakasakit, manatiling nasa bahay at iwasang mapalapit sa ibang
tao hangga’t maaari. Huwag papasok sa trabaho nang may-sakit at
huwag papapasukin sa paaralan o sa day care ang mga batang
may-sakit. [to ay magiging mas lalong mahalaga kapag may
pandemya.

Bagaman ito ay maaaring tila simple, ang pagsasagawa ng mga
mahuhusay na gawi sa kalinisan sa katawan tulad ng paghuhugas ng
iyong mga kamay at pagtatakip ng iyong bibig kapag umuubo ay
makakatulong na mapigilan o maantala ang paglaganap ng maraming
mga karamdaman. Ang website ng Santa Clara County Public
Health Department (www.sccphd.org) ay mayroong mga paskil ng
“Wash Your Hands’ at ‘Cover Your Cough’ na maaari mong
mai-download at magamit.

Sa oras ng pandemya, magiging napakahalagang maintindihan
kung ano ang hihilingin o ipapagawa sa iyo. Magiging mahalaga na
sundin ang anumang mga tagubilin sa pag-aagwat sa lipunan, o
anumang iba pang mga tagubilin o utos na ibibigay ng mga opisyal
ng kalusugan. Kaya’t mangyaring manatiling nakatutok at magplano
nang maagap. Ang mga Web site na nakalista sa ibaba ay makakatu
long sa iyo upang maghanda para sa mga emergency sa kalusugang
pampubliko, kabilang ang posibilidad na magkakaroon ng
pandemyang influenza.

Pakitandaan, bagaman ang pandemyang influenza ay malamang na
maging mas malubha kaysa sa iba pang emergency sa kalusugan ng
publiko, karamihan ng mga taong magkakasakit nito ay mabubuhay.

Para sa karagdagang impormasyon ukol sa mga isyu sa
kalusugan at sa pagiging handa para sa emergency,
pakibisita ang mga sumusunod na Web site:

* www.cdc.gov

* www.sccphd.org

*  www.pandemicflu.gov
*  www.redcross.org

¢ www.who.int

Ang Public Health Department ay isang kagawaran ng Santa Clara Valley Health & Hospital System, na pag-aari at pinapatakbo ng County of Santa Clara.



